
  
 

ᖃᐅᔨᒪᔭᐅᓪᓚᕆᒋᐊᓕᒃ 
ᑐᓴᕐᑎᓯᒍᑎᒃ ᓄᓇᓕᓐᓂ ᖃᓄᐃᓘᕐᑎᐅᔪᓂᒃ, ᐅᐃᒪᓇᕐᑐᓕᕆᔨᓂᒃ ᐴᓖᓯᓂᓪᓗ 

 
 

ᐃᓱᒪᒧᑦ ᓱᕐᕋᓗᑲᒍᑕᐅᒍᓐᓇᑐᓂᒃ ᐋᖓᔭᓐᓇᑐᓂᒃ ᓲᖑᔪᐊᓗᓐᓂᒃ 
ᓱᒐᓗᓗᐊᕐᑐᕕᓂᐅᓗᓂ ᐊᑦᑕᓇᕐᑐᒨᑐᐃᓐᓇᕆᐊᖃᓕᕐᓂᖅ ᑐᖁᓗᓂᐊᓪᓛᑦ ᓄᓇᕕᒻᒥ 

 
 

ᐊᓪᓚᑐᑦ: 
ᐊᓐᓂᐊᓯᐅᕐᑎᒪᕆ ᓭᒪᓐ ᕆᓐᑑ, ᐊᓐᓂᐊᓯᐅᕐᑎᓂᒃ ᐊᔪᖀᒋᐊᕐᑎ 

ᐊᓕᒃᓵᓐᑐᕋ ᓚᓴᓐᔅ, ᐊᔪᖀᒋᐊᕐᑎ 
ᐁᑦᑐᑑᑎᐅᒍᓐᓇᑐᓂᒃ ᖃᓂᒪᓐᓇᓕᕆᔨᓂ 

  
 
ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᓂ ᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᑐᓕᕆᔨᒃᑯᖏᑦ ᖃᐅᔨᑎᑕᐅᓯᒪᓕᕐᒪᑕ ᒫᓐᓇᖃᒻᒥᑯᑦ ᓯᕐᓛᑐᖃᖃᑦᑕᓕᕐᑎᓗᒍ 
ᐃᓱᒪᒧᑦ ᓱᕐᕋᓗᑲᒍᑕᐅᒍᓐᓇᑐᑦ ᐋᖓᔭᓐᓇᑐᐃᑦ ᓲᖑᔪᐊᓗᐃᑦ ᐱᔭᐅᑎᓪᓗᒋᑦ ᓄᓇᕕᒻᒥ.  ᑌᒣᒻᒪᑦ ᖃᐅᔨᑎᑦᓯᒋᐊᖃᓚᕿᕗᒍᑦ ᐃᓕᑦᓯᓂᒃ 
ᐃᓱᒫᓗᓕᕋᑦᑕ ᐃᕐᙯᑎᑦᓯᒋᐊᓚᕿᕗᒍᑦ ᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᑐᓕᕆᔨᒃᑯᖏᑦᑕ ᖃᓄᐃᓘᕐᑎᐅᒋᐊᖃᕐᓂᖓᓂᒃ ᐊᒻᒪᓗ Naloxone 
ᐊᓐᓂᐊᓯᐅᑎᒃ ᐱᐅᓕᑦᓯᒍᑎᐅᒍᓐᓇᑐᖅ ᐋᖓᔭᓐᓇᑐᒧᑦ ᓱᒃᑯᓕᕐᑐᒥᒃ ᐊᑐᕐᑕᐅᒍᓐᓇᓯᐊᕐᓂᖓᓂᒃ ᖃᐅᔨᔭᐅᑎᑦᓯᒋᐊᓪᓚᓱᑕ. 
 
ᐱᒻᒪᕆᐊᓘᕗᖅ ᓄᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᑐᓕᕆᔨᒃᑯᖏᑦ ᑐᓴᕐᑎᑕᐅᑦᓴᐅᑎᒋᖃᑦᑕᕆᐊᖃᕐᓂᖓ ᒪᓗᒋᔭᐅᔪᖃᑦᓴᓕᑐᐊᕐᐸᑦ 
ᐃᓱᒪᒧᑦ ᓱᕐᕋᓗᑲᒍᑕᐅᒍᓐᓇᑐᓄᑦ ᓱᒃᑯᐊᕿᔪᕐᑕᖃᕐᑐᕕᓂᐅᑉᐸᑦ ᓱᒐᓗᓗᐊᕐᑐᒥᒃ ᐱᔪᕕᓂᐅᓗᑎᒃ 
 
ᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᑐᓕᕆᔨᒃᑯᖏᑦ ᖃᓄᐃᓘᕐᑎᐅᔪᓕᒫᓂᒃ ᑐᓴᕐᕕᖃᑦᓴᐅᑎᒋᐊᐱᖃᑦᑕᕈᒪᕗᑦ ᒪᓗᓐᓇᑐᕆᑦᓯᓕᑐᐊᕈᑦᓯ 
ᐋᖓᔭᓐᓇᑐᓗᑲᕐᒧᑦ ᐊᑦᑖᓇᓯᔪᕆᔭᑦᓯᓂᒃ. ᑕᒃᑯᐊ ᑐᓴᕐᑎᓯᐅᑏᑦ ᓄᐊᑦᓯᒍᑎᒋᒍᓐᓇᓂᐊᕋᑦᑎᒋᑦ ᖃᐅᔨᒪᒍᑕᐅᒍᓐᓇᑐᓂᒃ ᓇᓗᓀᕐᓯᓂᕐᒧᑦ ᓇᑭᑦ 
ᑕᒪᒃᑯᐊ ᐋᖓᔭᓐᓇᑐᓗᑫᑦ ᐱᓯᒪᒻᒪᖔᑕ ᐊᒻᒪᓗ, ᐱᒍᓐᓇᕕᓕᒫᒃᑯᑦ ᐊᑐᐃᓐᓇᐅᒍᓐᓀᑎᑕᐅᒐᓱᐊᖁᓪᓗᒍ, ᐊᒻᒪᓗᒋᐊᓪᓚᒃ 
ᖃᐅᔨᒪᑎᑦᓯᒍᑎᒋᖃᑦᑕᓂᐊᕋᑦᑎᒍ ᐊᑦᑕᓇᕐᑐᒦᓚᕿᖁᓇᒋᑦ ᓄᓇᕕᒻᒥᐅᑦ.  ᑌᒣᓘᕐᓗᑕ ᐱᐅᓕᑦᓯᒍᓐᓇᕕᖃᕈᓐᓇᕋᑦᑕ 
ᑐᖁᓚᕿᑐᐃᓐᓇᕆᐊᓕᓐᓂᒃ. 
 
ᐅᑦᑐᕋᐅᑏᑦ ᑐᓴᕐᑕᐅᑎᑕᐅᒋᐊᓕᓐᓂᒃ 
 

• ᐋᖓᔭᓐᓇᑐᓗᑲᕐᒧᑦ ᓱᒐᓗᓗᐊᕐᓗᓂ ᐊᑦᑕᓇᕐᑐᒦᓐᓂᐊᖒᕆᔭᖅ 
• ᐋᖓᔭᓐᓇᑐᒧᑦ ᖀᕐᓱᓚᕿᔪᖅ ᐊᔪᒉᑐᒥᒃ 
• ᐋᖓᔭᓐᓇᑐᐃᑦ ᐊᑐᐃᓐᓇᐅᑎᑕᐅᒋᐊᖓᓂᒃ ᒪᓗᒍᓱᑦᑐᖃᓕᕐᐸᑦ 

 
 
 
 
 
 
 
 

ᑐᓴᕐᑎᓯᒋᐊᖃᓕᕈᑦᓯ 
 
ᐱᓇᓱᐊᕐᓇᐅᑎᓪᓗᒍ 9-ᖑᒥᑦ ᐅᓪᓛᑯᑦ 5-ᖑᒧᑦ ᕿᑎᕋᓕᕇᒥ ᐅᕗᖓ: 
surveillance.vigie.nrbhss@ssss.gouv.qc.ca 

ᐱᓇᓱᐊᕐᓀᑦ ᓯᓚᑖᒍᑦ, 9-ᖒᑉ ᐅᓪᓛᑯᑦ ᓯᕗᓂᐊᒍᑦ ᐅᕝᕙᓗᓐᓃ 5-ᖑᕇᕐᐸᑦ ᕿᑎᕋᓕᕇᒥ: 

ᐊᓐᓂᐊᓯᐅᕐᑎᒪᕆ ᐱᓇᓱᐊᕐᑐᖅ ᓇᐅᓕᒫᑦ ᖃᓄᐃᖕᖏᓯᐊᕐᑐᓕᕆᔨᒃᑯᖏᓐᓂ 1-855-964-2244 (ᐊᑭᖃᖕᖏᑐᖅ) 
ᐅᕝᕙᓗᓐᓃᑦ 1-819-299-2990 (ᐅᖄᓚᕕᐅᒍᓐᓇᒥᔪᖅ ᐊᑭᖃᖕᖏᑐᒃᑯᑦ ᐊᓂᒎᑎᕐᖃᔭᖕᖏᑯᕕᑦ) 
 

 
 
 

mailto:surveillance.vigie.nrbhss@ssss.gouv.qc.ca


  
 

 
 
 
Naloxone ᐊᓐᓂᐊᓯᐅᑎᒃ ᐊᑐᐃᓐᓇᐅᔪᖅ ᐋᓐᓂᐊᕕᓕᒫᓂ ᓄᓇᕕᒻᒥ 
 
Naloxone ᐃᓅᓕᑦᓯᒍᑎᐅᒍᓐᓇᑐᖅ ᐊᑐᐃᓐᓇᐅᑎᑕᐅᔪᖅ ᐊᑭᖃᕋᓂ ᐊᓪᓚᓯᒪᔪᕐᑖᕈᑕᐅᓪᓗᑯᒋᐊᖃᕋᓂᓗ ᐋᓐᓂᐊᕕᓕᒫᓂ ᓄᓇᕕᒻᒥ.  
ᓴᓂᓯᓐᓂᒥᐅᓂᒃ ᐃᓚᓐᓈᖃᕈᕕᑦ ᐃᓚᖃᕈᕕᓪᓘᓃᑦ ᐊᖓᔭᓐᓇᑐᓂᒃ ᐊᑐᕐᐸᑐᓂᒃ, ᐊᑐᐃᓐᓇᖃᖁᔭᐅᕗᑎᑦ naloxone-ᒥᒃ ᐊᓂᕐᕋᓂ 
ᐅᐃᒪᓇᕐᓯᔪᖃᕐᐸᑦ ᐊᑐᐃᓐᓇᐅᒐᔭᕐᑐᒥᒃ. 
 
ᐃᓕᑕᕐᓯᒍᑏᑦ ᐊᖓᔭᓐᓇᑐᓗᑲᕐᒥᒃ ᐃᓱᒪᒧᑦ ᓱᕐᕋᓗᑲᒍᑕᐅᒍᓐᓇᑐᓂᒃ ᐱᔪᕕᓂᖅ ᐃᒣᓕᖓᓕᕐᐸᑦ: 

 
• ᖃᐅᔨᕙᓪᓚᖃᔭᕈᓐᓀᐸᑦ: ᓂᑦᔮᔪᒥᒃ ᐅᕝᕙᓗᓐᓃ ᐋᓐᓂᕙᓪᓚᖃᔦᕐᐸᑦ, ᑐᑮᕐᓯᖓᑉᐸᑦ ᐅᐃᕐᖓᕕᖓᐸᓪᓘᓃᑦ, ᑐᐸᕐᖃᔦᕐᐸᓗ 
• ᓂᐸᕆᑦᑐᒥᒃ ᐊᓂᕐᑎᕆᓂᖃᐸᑦ(ᖃᖑᐃᔪᕐᑎᑐᑦ ᐊᓂᕐᑎᕆᑉᐸᑦ, ᐅᕝᕙᓗᓐᓃᑦ ᑐᐱᓐᓂᐅᔭᕋᕐᑑᔭᕐᐸᑦ) 
• ᑐᖑᔪᕐᓯᓯᒪᑉᐸᑦ ᖃᓂᒃᑯᑦ ᑯᑭᒃᑯᓗᓐᓃᑦ 
• ᐊᓂᕐᑎᕆᓂᖓ ᓱᒃᑫᓕᓯᒪᑉᐸᑦ ᐅᕝᕙᓗᓐᓃᑦ ᐊᓂᕐᓂᖃᕈᓐᓃᓚᕆᑉᐸᑦ 

 
ᓱᕐᓗᑯᑦ (ᕿᖓᒃᑯᑦ) Naloxone-ᑐᕐᑎᓯᓂᖅ 

Naloxone ᓱᖑᔪᐊᓗᓐᓂᒃ ᐋᖓᔭᓐᓇᑐᓂᒃ ᐱᓯᒪᔪᒥᒃ ᐃᓅᓕᑦᓯᒍᑎᐅᒍᓐᓇᑐᖅ.  ᐃᑯᓪᓚᑎᑦᓯᒋᐊᕈᑕᐅᒍᓐᓇᑐᖅ ᐋᖓᔭᓐᓇᑐᒧᑦ 
ᓱᒐᓗᓗᐊᕐᓯᒪᓗᓂ ᓱᒃᑯᐊᕿᔪᒥᒃ.  ᑭᓇᑐᐃᓐᓇᓕᒫᑦᓯᐊᖅ Naloxone-ᑐᕐᑎᓯᒍᓐᓇᑐᖅ ᐃᓄᒻᒥᒃ ᑕᑯᓐᓇᓕᕈᓂ ᓱᒃᑯᓕᕐᑐᒥᒃ , ᐱᖁᔭᑎᒍᓪᓗ 
ᐸᓯᔭᐅᑎᑕᐅᒍᓐᓇᕋᓂ. 

Naloxone ᐊᑦᑕᓇᖕᖏᑐᖅ ᐋᖓᔭᓐᓇᑐᕐᑐᓯᒪᔪᒥᓪᓗ ᐋᖓᔭᓐᓇᑐᕐᑐᓯᒪᖕᖏᑑᒐᓗᐊᒥᓪᓗ ᐊᑦᑕᓇᕐᑐᒦᓚᖀᒍᓐᓇᕋᓂ.  ᓱᕐᖁᐃᓱᖕᖏᑯᕕᑦ, 
ᐋᖓᔭᓐᓇᑐᕐᑐᓗᐊᕐᓯᒪᔪᖅ ᐱᐅᓕᑦᓯᒍᑎᐅᒍᓐᓇᑐᒥᒃ ᐱᑎᒍᕕᐅᒃ ᐱᐅᓂᕐᐹᖅ.  ᑖᓐᓇ ᐃᓄᒃ ᐊᓐᓂᐊᕕᓕᐊᕐᑎᑕᐅᑦᓴᐅᑎᒋᒋᐊᓕᒃ 
ᐱᐅᓕᑦᓯᒍᑎᑐᕐᑎᒋᕈᕕᐅᒃ. 

 
 
 
 
 

 
 

ᖃᐅᔨᒋᐊᑦᓯᐊᕆᐊᓪᓚᕈᒪᒍᕕᑦ naloxone-ᑐᕐᑎᓯᒐᓱᐊᕈᑎᓂᒃ, ᐅᓇ ᑕᑯᒋᐊᕐᕕᒋᒍᓐᓇᑌᑦ: Nasal administration of naloxone. 

 
ᖃᓄᐃᑦᑑᒍᓐᓇᓂᖏᑦ ᐋᖓᔭᓐᓇᑐᐃᑦ 

 

ᐃᓱᒪᒧᑦ ᓱᕐᕋᓗᑲᒍᑕᐅᒍᓐᓇᑐᑦ ᐋᖓᔭᓐᓇᑐᐃᑦ ᐱᖓᓱᐃᓕᕿᖓᔪᑦ ᓱᕐᕃᒍᓐᓇᓂᕐᒥᒍᑦ ᐊᑦᔨᒌᖕᖏᑑᒍᑎᖃᕐᓱᑎᒃ: ᐃᑉᐱᓂᐊᓕᕈᑎᐅᒍᓐᓇᑐᑦ 

(ᐅᑦᑐᑏᑦ ᒥᐊᔨᒍᐊᓇ ᓱᐴᕐᑐᒐᖅ, ecstacy-ᓗ ᐄᕐᖃᒐᐅᑦᓱᓂ), ᑲᕙᓕᕈᑎᐅᒍᓐᓇᑐᑦ (ᐅᑦᑐᑏᑦ ᐊᓐᓂᐊᖐᒃᑯᑎᑦᓴᔦᑦ ᐄᕐᖃᒉᑦ, ᐃᒥᐊᓗᒃ) 

ᐅᕝᕙᓗᓐᓃᑦ ᐅᐃᒻᒪᓂᐅᔭᖕᖑᓱᓐᓇᑐᑦ (ᐅᑦᑐᑏᑦ ᑯᑮᓐ ᕿᖓᒃᑯᑦ ᓂᐅᕐᖃᑕᐅᓲᖅ, ᐊᓐᓂᐊᓯᐅᑏᓪᓗ).  ᐋᓐᓂᐊᒋᒃᑯᑎᑦᓴᔭᐅᑦᓱᑎᒃ ᐋᖓᔭᓐᓇᑐᑦ 

ᓄᐃᑕᔪᑐᙯᑦ ᐅᕝᕙᓗᓐᓃᑦ ᓴᓇᔭᐅᓲᑦ (ᐊᓐᓂᐊᓯᐅᑎᓕᐅᕐᕕᒥ).  ᑌᒣᑦᑐᐃᑦ ᓱᕐᕃᓲᑦ ᖃᕆᑕᐅᑉ ᐊᐅᓚᑦᓯᒍᓐᓇᓂᖓᓂᒃ ᐊᓐᓂᐊᒥᒃ.  ᑕᒪᒃᑯᐊ 

ᐋᖓᔭᓐᓇᑐᐃᑦ ᐊᑦᑕᓇᕐᑐᒪᕆᐊᓗᐃᑦ ᑎᒥᒧᑦ, ᐱᓗᐊᕐᑐᒥᒃ ᐅᐃᕆᒍᑎᐅᒍᓐᓇᓱᑎᒃ ᓱᒐᓗᓗᐊᕐᑐᒥᓗ ᐱᔭᐅᒍᑎᒃ ᓱᒃᑯᐊᕿᒍᑎᐅᒍᓐᓇᓱᑎᒃ 

ᑐᖁᓚᖀᒍᓐᓇᑐᑦ. 

ᐃᕐᖃᐅᒣᓐᓇᓯᐊᕆᑦ ᖃᐅᔨᒪᖏᕐᓯᒪᔪᖃᓕᕐᐸᑦ, ᐋᖓᔮᓐᓇᑐᓗᑲᕐᑐᓯᒪᑐᐃᓐᓇᕆᐊᖓ; naloxone-
ᑐᕐᑎᑕᐅᖁᔭᐅᔪᖅ. 

 

https://publications.msss.gouv.qc.ca/msss/fichiers/2021/21-233-08WA.pdf


  
 

 

 

 

ᑕᒪᒃᑯᐊ ᐋᖓᔭᓐᓇᑐᑦᓴᔦᑦ ᐃᓱᒪᒥᒃ ᓱᕐᕃᒍᑎᐅᒍᓐᓇᑐᑦ ᓂᐅᕕᐊᑦᓴᐅᑎᑕᐅᓂᖓᑦ ᓇᑭᒍᓗᑐᐃᓐᓇᖅ ᓈᒻᒪᖏᑦᑐᖅ.  ᓂᐅᕕᕐᑕᐅᔪᑦ 

ᑕᒪᒃᑯᓇᖕᖓᑦ ᐃᓗᓕᖃᑐᐃᓐᓇᕆᐊᓖᑦ ᐊᓐᓂᐊᒌᒃᑯᑎᑦᓴᔭᓂᒃ.  ᓇᐅᑐᐃᓐᓇᖅ ᑕᒪᒃᑯᓂᖓ ᐋᖓᔭᓐᓇᑐᕐᑐᑐᖅ ᐃᓛᓂᐅᖕᖏᑐᖅ 

ᓱᒐᓗᓗᐊᕐᑐᒥᒃ ᐱᑐᐃᓐᓇᕆᐊᓕᒃ ᓱᒃᑯᐊᕿᓚᕿᓗᓂᐊᓪᓛᑦ, ᐊᖏᔪᐊᓗᕐᑐᖏᒃᑲᓗᐊᕈᓂ. 

 


